
皇明從信錄卷三十六

　　　　　　　　　　　　　　秀水沈國元述

戊子〈萬曆十六年〉

二月

上御經莚畢　覽貞觀政要曰唐太宗多有慙德唐臣魏

徵大節有虧　命以後講禮記停上貞觀政要閣臣申時

行等因請進講通鑑纂要大學衍義二書以資　君德以

裨治道〈奏記〉

三月閣臣恭進　太祖高皇帝御批勑諭及詩文凡七十

六道留　覽　命查取　繫朝寶訓寔錄稿來進閣臣復

䟽曰臣等查得　累朝纂修事例凡纂修　寶訓寔錄已

完正本于　皇極殿恭進次日送　皇史宬尊藏副本留

貯內閣其原稿則閣臣會同可禮監及纂修各官于西城

隙地內焚燬葢崇重秘書恐防泄漏故也今奉　旨查取

原稿臣等無憑查進查得嘉靖年閒曾將　累朝寶訓寔

錄重錄一遍見今藏奉　皇史宬其原先舊本則隆慶年

閒曾聞先任閣臣云　皇考嘗一取視收藏道心閣後又

送入　皇史宬如

皇上留神繼述時欲覽觀乞　命該管人員查取恭進至

于閣中副本節年以來屢因開館纂修各官考究繙閱時

--

有汙損一時未能整頓

皇上如欲朝夕披閱除　武宗以前見有　皇史宬原先

舊本可以取進外其　世宗　穆宗兩朝訓錄容臣等查

取膳錄各官督令謄寫便覽書冊陸續進呈以備　御覽

伏候　聖裁

初五日

上復諭前日說　累朝寶訓寔錄　皇史宬打點不曾有

恐　世宗請去西城萬壽宫被灾今自　太祖起及　累

朝訓錄都謄寫裝演進覽有幾部就進幾部來閣臣再䟽

曰臣等查得嘉靖十三年重書　寶訓寔錄　降勑開卷

及用較對謄錄等官坐數多葢　皇租世宗欲以　祖宗

謨烈閱之金櫃玉函以傳萬世之信所重在于尊藏今

皇上特命謄寫是欲以　累朝典故置之法宮秘殿以備

乙夜之觀所重在于便覽臣等竊謂訓錄舊本式樸寬關

今宜稍歛改從書冊舊本𥳑帙繁多今宜倂省不拘卷數

其餘事宜容查照節年事例施行〈綸扉笥草〉

國子監司業王祖嫡請復建文年號改正　景皇帝寔錄

時黃梅賊首梅堂詹三漢劉汝國一曰劉少溪余孟新四

人創首凡七十餘人擁入蔡永季家搶掠事聞撫按蘄州

守徐希明慮左右皆盜黨致居民能幹曰潘案者托以擒

